
Purushottama-Gitika

పురుషోత్తమ-గీతికా

ప్రణమామి  తమ్,

ప్రణమామి  తం భువి వన్దితమ్  ;

జన-హృదయ-మన్దిర -నన్దితమ్  ।
జగన్నాథం పరాత్మానం
సర్వ-తనుషు స్పన్దితమ్  ।
ప్రణమామి  తమ్ ॥ (ధ్రువమ్ )॥

పురుషోత్తమం లీలామయమ్,

అవినాశినం విభుమవ్యయమ్ ।
ధృత-దారు-దైవత -విగ్రహమ్ ,

ప్రణవ -రూపం ప్రణమామ్యహమ్  ।
బ్రహ్మ  హంసం స్వప్రకాశం
శ్రుతిషు  సత్ప్రతిపాదితమ్ ।
ప్రణమామి  తం భువి వన్దితమ్  ।
ప్రణమామి  తమ్ ॥ ౧॥

బలభద్ర -భద్రాభ్యాం  సమమ్,

నమ చిత్త ! తం పురుషోత్తమమ్ ।
త్రిగుణాత్మకం  రత్న-త్రయమ్ ,

భూర్భువఃస్వః - పరమాలయమ్ ।
దీనబన్ధుం  దయాసిన్ధుం
భక్తి -పుష్ప-నివేదితమ్ ।
ప్రణమామి  తం భువి వన్దితమ్  ।
ప్రణమామి  తమ్ ॥౨॥

వారాంనిధి-తట-నికేతనమ్,

భజ పతితపావన-కేతనమ్ ।
శ్రిత -నీలగిరివర-కన్దరమ్ ,

పురుషోత్తమ-గీతికా

సత్యం శివం చిర-సున్దరమ్  ।
శఙ్ఖనాభి - క్షేత్ర -సుభగం
సాధు-జనాభినన్దితమ్  ।
ప్రణమామి  తం భువి వన్దితమ్  ।
ప్రణమామి  తమ్ ॥ ౩॥

శరణార్తి-హరణ-పరాయణమ్,

ప్రభుమనన్తం  నారాయణమ్ ।
వృత-జగజ్జననీ -సుస్మితమ్,

వాసుదేవం వినతోఽస్మి తమ్ ।
ఆదికన్దం  శ్రీముకున్దం 
విబుధ-వృన్దామోదితమ్  ।
ప్రణమామి  తం భువి వన్దితమ్  ।
ప్రణమామి  తమ్ ॥ ౪॥

తులసీ-లసిత-సీతావరమ్,

చైతన్య -నుత-మురలీధరమ్ ।
భైరవం  భజే గజాననమ్,

ఖగ-వాహనం ససుదర్శనమ్ ।
ఇన్దిరేశం  దివ్య-వేశం
బుద్ధ -రూపమనిన్దితమ్  ।
ప్రణమామి  తం భువి వన్దితమ్  ।
ప్రణమామి  తమ్ ॥ ౫॥

రథ-మహోత్సవే జగత్పతే !

త్వయి మన్దిరాద్  బహిరాగతే ।
జన-లోచనం గోవిన్ద ! తే,
శుభ-దర్శన-రసం విన్దతే  ।
నన్దిఘోష - స్యన్దన -గతం
శఙ్ఖ -ఘణ్టా -నాదితమ్ ।
ప్రణమామి  తం భువి వన్దితమ్  ।
ప్రణమామి  తమ్ ॥౬॥

త్వయి ధర్మ-సకలం లీయతే,
త్వయి కర్మ-సకలం క్షీయతే ।

చరణం తవ కలుష-వారణమ్,

శరణం హరే !మమ తారణమ్ ।
భవతు నామా-మృతం శివదం
స్వాన్త-తన్త్రీ -స్యన్దితమ్  ।
ప్రణమామి  తం భువి వన్దితమ్  ।
ప్రణమామి  తమ్ ॥ ౭॥

– గీత-రచనా :డాॅహరేకృష్ణ -మేహేరః
(“మాతృగీతికాఞ్జలిః ” -కావ్యతః)

